
 اغلې مېرمن مریم نواز شریف،
 

 .روغه او ښکلې اوسې
 
 

 :خبر شوم، چې چېرته دې په کومه وینا کې ویلي
 

  «!زمانې ته رسېدلی او پښتونخوا په ډبرپېر)عصرحجر( کې ژوند کوي (AI) ځیرکتیاپنجاب د رغېدلې »
 

 . حیران شوم
 

څومره په اسانۍ یو لوی ملت ته   -چې د تمدن و مختګ اکټ کوي    –وه چې یوه مېرمن  حیرانتیا مې د دې لپاره نه
سپکاوی کولای شي. هغه هم داسې یو ملت چې په ظاهره یې ګواکې د خپل هېواد برخه هم بولي. خلک د پردیو، ان  

  کوي. ښایي څه اشخاصو یا سیاسي ډلو ته به سپکاوی کیږي، خو یوه بشپړ چې لا د دوښمنو ملتونو داسې سپکاوی نه
 . دیملت ته سپکاوی عقلاني سیاست نه

 

شوم، چې ګواکې پوښتنه به وشي، چې د چا له لاسه؟ ځینې استدلال کوي، چې که پښتانه په ډبرپېر  په دې هم حیران نه 
 . کې پاتې دي، خو د انګریز او بیا روسته د همدې پنجاب د دسیسو له لاسه

 

ښایي په دې برخه کې به دا منطق رامخ ته شي، چې د هرولس د روسته پاتې ساتلو لپاره دوښمنان هڅې کوي، دا  
پخپله د ولس، د هغه د روښانفکرانو او ملي شخصیتونو مسئولیت دی، چې له شاتګپالنې یې وژغوري او د رغېدلې  

معقوله   ، چې د نورو دسیسې، مداخلې او لوبېځیرکتیا زمانې ته یې ورسوي. ښایي یوشمېر منتقدان استدلال وکړي
ده، چې ته د بشریت د چټک مختګ د کاروان مخې ته ځان وغورځوې او تر پښو لاندې یې دل شې، ته باید بهانه نه

پخپله پاڅېږې، منډه زده کړې او په دې کاروان پسې وځغلې، نه دا چې په ډبرپېر کې پاتې شې او بیا نور ملامت 
 . کړې، چې دسیسه یې کړې او ته یوازې مظلوم یې. ښه دا به هم سمه وي

 

دي لوستي. لږ ترلږه د  څېړونکیو نظریات هم نهزه حیران په دې یم، چې تاسو د خپلو پنجابي ټولنپوهانو او یا تاریخ
پاکیستاني ډاکتر مبارک علي ټولنپوهنیز علمي   -پنجابي توکمو؛ مېرمن عایشه جلال او طاهرکامران یا بل هیندي  

نو دومره هوایي او واهي خبره به مو کړې نه وای. د تاریخ علم او ټولنپوهنه یې راته    نظریات مو که لوستي وای،
غوښتنه د انسان خورا لرغونې غریزه ده، چې د خپل هویت او ملي درک له مخې یې هر ملت هڅه  وایي، چې ازادي 

په زمانه کې، دوی  (AI) کوي ولو که د تمدن په هرپړاو کې وي. پښتانه که په ډبرپېر کې وي یا د رغېدلې ځیرکتیا
  .مني چې د پنجاب تر یوغ لاندې ژوند وکړي، ولو که دا پنجاب بیخي زیات مختللی ويخپلواکي غواړي او نور دا نه

 Chat د رغېدلې ځیرکتیا زمانې ته د پنجاب رسېدلو دعوا مو ناسمه ده، که موخه مو دا وي، چې د پنجاب خلک له
GPT  شي، نو دا کار ستاسو په ژبه، په ډبرپېر کې پاتې پښتانه، هم کړای شي او که نه د نړۍ   څخه پوښتنې کولای

 .ښکاريپه اوسمهالي تکنولوژیک ډګر کې له پاکیستاني پنجاب څخه کوم نوښت لا په مایکرسکوب کې هم نه
 

بېرته راګرځم پښتنو ته. د روم د مرییتوب دوران ته ولاړ شئ، سپارتاکوس زرګونه مرییان راټول کړل او د یوې  
لویې اېمپراتورۍ په وړاندې یې د خپلواکۍ پاڅون وکړ، ګڼ شمېر یې ووژل شول، خو مرګ یې په ازادۍ کې و.  

مختللي انګریز او بیا پنجاب په وړاندې د ازادۍ    دغو روسته پاتې پښتنو د ټولو یرغلګرو او په نومهالي تاریخ کې د

په هره زمانه کې وي او یا یې دوښمن په کومه مختللې زمانه کې وي، دا هېڅ مهم    جګړه کړې او کوي یې که دوی 
 . دينه

  .غوښتونکي ملت سره مخامخ یاست، ولو که په ډبرپېرکې ژوند کويتاسو له ازادي 
 

کوونکی ملت تر مختللي او لوکس ملت لا پسې ډېر یوه بله خبره هم په یاد ولره، چې د ډبرپېر په زمانه کې ژوند
  ګواښمن اوخطرناک دی، پوهیږې ولې؟

 

لري. د لمدو به څه لامده شي؟ پښتانه به له خپلو خړو خټینو کلاګانو،  د دې لپاره چې د له لاسه ورکولو لپاره هېڅه نه
  تالان شویو طبیعي زېرمو څخه نور څه وبایلي؟غرنۍ جغرافیا، ویجاړو کلیو، بایللو ښارونو او لوټ

 

ېړۍ او بیا ستاسو متمدن)!( پنجاب نږدې اتیا کاله پښتونخوا داسې زبېښلې، دومره مو چور او تالا  انګریز یوه نیمه پ
کړې، داسې مو له کرکې و عقدې ډکه کړې، دومره مو وژلي، داسې مو یې شتمنۍ ترې غلا کړي او دومره مو د  

دي او د خپلې ملي خپلواکۍ د ګټلو لپاره د ډبرپېر د  دوی ملي غرور مات کړی چې نور نو د بایللو هېڅ هم ورپاتې نه
 .ژوند هرڅه په اسانه په اوبو لاهو کولای شي

 

 !له دوی ډېره وډاره شه
منونکی دی، د تکنولوژي سېرورونه، برېښنایي بنسټونه، کارخونې، پوهنتونونه، پنجاب لوکس ښارونه لري، زیان

شي، خو د پښتنو خړ پړ ډبرین غرونه چې لا پخوا یې هډونه    کاپیټالیستي ژوند ژر اور اخیستلی  -ښارونه او فیوډال
 .کیږيلري. له دوی سره نه پنجابي ښکېلاک ورشپېلولي او سیزلي دي، نور د اوراخیستلو لپاره هیڅه نه –انګریزي 

 

 .رخان او ټولنپوهان وپوښتئؤ وي، خپل مڅوک نهد ملتونو سپکاوی انګریزانو تجربه کړی، پوښتنه ترې وکړئ، که بل
 

 درناوی.

